
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīsudarśana gadyam Á Á
bahirantastamaśchēdi jyōtirvandē sudarśanam Á
yēnāvyāhatasaṅkalpaṃ vastu lakṣmīdharaṃ viduḥ Á Á
jaya jaya śrīsudarśana brahmamahācakrabhūpāla !

dēvadēva !

santatasāhityasudhāmādhurījharīdhurīṇasvāntōllāsara -
sikakavijananikaraśravaṇamanōhāriguṇābhidhasudhāsyandi -
sandōhasundaramativiśrāṇanaparāyaṇa !

tilaśaśśakalitaśatruśarīravaikalyasandarśanasañjāta -
sammōdaparamparākalitasampātasandarbhanirjharīgha -
sampūjitārasañcaya !

prakāśamānanavīnavidrumavallīmatallikāvēllitaparisara -
taraṅgitajvālāṣaṇḍamaṇḍitanēmimaṇḍalanijanēmyañcala -
jvaladanalajvālālīlāvilāsyapallavitakōrakitakusumita -
phalitamallikāmatallikājālavēllitasallakībhallātakī -
phālatamālasālapramukhavividhavicitrataruṣaṇḍamaṇḍitavana -
vijṛmbhaṇadavadahanakarālajvālāvalīvilāsavaktrajvaladara -
maṇḍalaparimaṇḍita !

nikhilasalilanidhisalilasambhārasārambhaparirambhaṇanipuṇa -
baḍabānalaghumughumitaprabhāpaṭalasadṛśajvālākalāpa !



śrīsudarśana gadyam

nirmaryādavijṛmbhamāṇavimitapratāpātapaprōdyattāpa -
samṛddhidatribhuvanatrāṇapaṇḍita !

paritaḥpravṛttalōlārciṣpaṭalīvispaṣṭitāṣṭāpadīrēkhā -
cihnitalambamānavilasatpaṭṭāṃśakāliṅgana !

svarlōkadrumaśākhikāpratibhaṭamadhuripūllasadbāhādaṇḍa -
vilagnavaibhava !

kanakaviracitakamanīyaśalākavaddṛśyamānārāvaparamparā -
laṅkṛtadivyavigrahasamāśritajanaviṣayaviśrāṇitakanakakā -
halakalācitakāmuktāchatracāmarapīṭhikākāñcanabhṛṅgāra -
kanakakirīṭakēyūrakarṇikākuṇḍalatrisarapañcasarahārahīrāṅ -
gulīyakakanakōpavītakāñcīnūpuragajaturagasurasundarī -
sakāśaparicārikāpramukhānēkavastunistulaiśvaryasampāna !

svakīyatējaḥpaṭalatiraskṛtacaṇḍakiraṇamaṇḍalapracaṇḍabhuja -
daṇḍakaṇḍūkṛtasamayajaladharaghōraghōṣāṭōpalōbhakṛd -
garjanatarjanādikaraṇacaṇanirjararipuvadhūvaidhavyavidhāna -
sannaddhajvālāmālāparivṛtāgrapratīka !

pratipakṣapakṣavikṣēpadakṣa !

madhuratarasarasasudhārasaparivāhaparipūrṇamahattara -
sudhākarālavālalasatsvakīyavapuḥkalpajyōtiḥpravāla -
sumanassampadviśruta !

bāhāśākhāsahasrāvṛtilasadavanivyōmanākādisīma !

diṅmukhamaṇḍalamaṇḍanāyitabandhūkaprabhāpaṭalasugaga -
kāntimaṇḍalamaṇḍitajaladharaśakalamēdurajvālāvataṃsa !

kiṅkarīkṛtaśaṅkara !

jñānaśaktyādiguṇagaṇaprasiddha !

sakalaśatruvināśaka !

pāvakaparitāpitakanakarasaramaṇīyakiraṇaśrēṇīrañjitadaśadiśa !

davadahanaśikhāvaddīrghatarajvālāvalīpracaṇḍapratāpa !

sumanassīmantinīpakṣmalapaṅktinyañcanakaratuhinajala -
nirasanapaṭutarakiraṇanikarākāra !

ajñānatimirapaṭalajanitavicintitākarajanirajanībhañja -
navyañjanavaibhava !

grahanakṣatratārakānalaprakāśapratāraṇanipuṇapratāpa !

nikhilasuravaranikaraparicaritacaraṇanalinayugala !

asurapratāpānalaprataptacaturānanaśaṅkarapurandaraṣaḍāna -
napramukhavibudhagaṇaparivinutajvālākalāpa !

truṭitaditisutakaṭhinatarakaṇṭhakhaṇḍanirantaranissarad -
rudhiradhārāhaviṣparamparāsvādadacañcucañcatsamañcala -
karālajvālājihvāvahnilaprathikaprathitaprabhāva !

yuddhasiddhāntasannaddhaviruddhāsurapratyāyakālātakalpa -
sahasrārasupañjara !

utkaruṇāvratadhārāsamplāvitasamāśritajanaughasaṅghāta !

adharīkṛtasudhākarapūrṇamaṇḍalayantratantrita !

vividhavicitrapraharaṇamaṇḍitabhujamaṇḍalakṛśānujvālā -
valīvilāsōpalālitānanapaṅkaja !

nijanēmivikramakramākrāntacakravālācalapracalitabhūcakra -
niṣpīḍitaśēṣaphaṇāmaṇḍalaprayāṇapurāṇa !

khaṇḍitavividhavicitrāśēṣāstragarvasampanna !

rathacaraṇanāyakapurandarabhayasaṃhārakapratyarthimāraṇa -
kāladaṇḍabhujadaṇḍamaṇḍitamālināmadhēyarākṣasagadā -
praharaṇasañjanitanirvēdaparāṅmukhavinatānandanamāṃ -
salāṃsapīṭhādhyāsanavaikuṇṭhaprayuktasvatējaḥprabhāva -
bhasmīkṛtarathagajaturagapadātisamākīrṇaśatrusainyavidalita -
pakṣaviniryadrudhiradhārābhyaktamuktāphalatuṅgataraṅga -
paramparāsaṃvalitasāgaravihārakutūhala !

svakīyaprabhāpaṭalakabalitadvādaśādityatējaska !

svakīyavikramasandarśanasañjanitadurvārākharvagarvatārūḍha -
suparvasubhaṭabhujāsphōṭanasambhūtaghōraghōṣāṭōpa -
bhayaṅkarasaṅgararaṅgacaturatarasañcāra !

jvālājaṭālapralayasamayapāvakapratāpapratimaprabhāva !

suravaranikaranibiḍataravipinavilasanadahanacatura -
svabhāvasvakīyayaśōvaibhavadhavalitavasīya !

nakravikramakramākrāntanirvikramagajēndrarakṣaṇa -
nipuṇavyāpāra !

niśitatarakhaḍganikṛttaśatruśarīrakhaṇḍanirantaraniḥ sara -
draktadhārāparamparāprakaṭitasandhyārāgasamagrasvakīya -
vividhavicitravihārākhaṇḍitakīkasanikuruvapratyarthitanakṣatra -
samunmēṣavijṛmbhitamadhurasāsvādasañjātasamullāsa -
vivaśavibudhavilāsinīniśśaṅkahāsakōlāhalapradarśita -
śiśirakaranikarapradhitamahāsaṅgarapravīṇapratyarthirāja -
paramparāvijayasamāsāditavīralakṣmīvilāsōpalālitaśārīra -
bhāva !

atighōrabhayaṅkaramahāsuraparipanthisaṃhanananirasana -
samadhigatanirargalavinirgaladrudhirapalalavisrapradhvaṃ -
sanapaṭutaramadhurabahulagaladamalamadhuratarakusuma -
rasaparimalaghumughumitaruciravividhamālāparimaṇḍitōd -
daṇḍakuṇḍalitapiṇḍikākhaṇḍitapracaṇḍasaṃvartamārtāṇḍa -
maṇḍala !

śōṇamaṇidravasapakṣaprabhāvyāptāntarāla !

parihasitavikasitāśōkakusumarāgāruṇataravigraha !

khaṇḍitavipakṣarājakaṭhōrakaṇṭhadhamanīmukhanirantara -
niryātarudhirapravāhaviracitātiraktaraktavarṇākṣadhiṣṇya !

raṇakṣitivicakṣaṇarakṣaḥpakṣaparīkṣitasālakṣitavailakṣya -
sahasrākṣapakṣasurakṣaṇadīkṣitākṣaprabhāva !

svakīyajvālāvilāsatṛṇīkṛtapratibhaṭaprayuktapraharaṇa -
prakāraghumughumāyamānaghōraghōṣāṭōpavighaṭitabhagavad -
yōganidrāsamudrasaṅkṣōbhanavicakṣaṇasvakīyapralayasamaya -
jaladharaghōraghōṣātibhīṣaṇarakṣōvakṣōvikṣōbhasamarthana -

pracaṇḍasañcārabhañcitakaṅkālakaśērukākṣuṇṇa -
daitēyasaṅghāta !

salilanidhisalilavilayakvathanasamuditadhvanipiśunitanirargala -
rasātalaprayāṇavaicitrya !

kulācalakūṭataṭavipāṭanaraṭanaprakaṭitavasudhāmaṇḍalōd -
daṇḍagamanavilakṣaṇasvasañcaritabhuvanajanaduritapaṭala -
vilayanapaṭīyamāhātmya !

svāśritajanasudhāsārānijadhārāvyāpāra !

nijagamanakṛtasakalabhuvanasaṃrakṣaṇaprakhyāpitapāśapāṇi -
trāsamudritasamudra !

sagarudagaprakampanapradānakatrijagannindyadānavavicitra -
vināśakarīpratāpaprabhāva !

nijakapiśakiraṇavibhavavyāptasajjakakusumabandhūkṛta -
prabhākarasudhākaramaṇḍalapadmarāgamaṇiṣaṇḍasamana -
kṣatragaṇaprakāśitākāśasañcāra !

pratibhaṭaparamparādidhakṣākṛtapātālapravēśasamayanijajvālā -
valīlāsyavilāsaspandanadaṃdahyamānamuktāphalādiratna -
prakaracūrṇanikurumbaśataguṇitaculakitajjalajalanidhē !

hataramaṇadanujaramaṇīhṛdayavamitarasātalakuhara -
sañcāranirargalavinirgalatsvaprabhāprabhāvanigīrṇa -
timiranikuramba !

svakīyadhārāghōravighaṭṭanakṣuṇṇanakṣatragaṇaśaśidhavala -
kṣōdanabhasitanicayavikaraṇadhavalitadigantavivaraparikara !

nikhilajagajjanmarakṣāśikṣāpakṣapātēkadīkṣa !

mārgāmārgavijñānanirasanacaturatimirapaṭalavighaṭana -
paṭucaṭulapradīpapratimārasāhasra !

tribhuvanabhavanabhārabharaṇanipuṇamaṇistambha -
saṃrambhasakhāranikarālaṅkāraprakaṭitanijaparākrama -
samākrāntasakaladiṅmaṇḍalayaśōvitānadhavalīkṛta -
bhuvanatraya !

pracaṇḍacaṇḍakūśmāṇḍakhaṇḍana !

jvālāvilāsacūḍālamaulē !

uddaṇḍapracaṇḍapūrvagīrvāṇagarvāpahāraka !

candradhārādhāraṣaṭkōṇamadhyaga !

śaṅkhacakragadākhaḍgaśūlapāśavajrakhēṭahalamusalacāpa -
bāṇakuntaparaśudaṇḍānalapramukhānēkapraharaṇamaṇḍala -
parimaṇḍitapracaṇḍōddaṇḍadōrdaṇḍavilasacchrīmacchrī -
mahāsudarśanacakrādhīśa namō namastē !

Á Á iti śrīsudarśana gadyaṃ samāptam Á Á

